
shrIpadmAvatIpariNayatArAvaliH

ஶ்ரீபத்³மாவதீபரிணயதாராவலி:

ஶ்ரீமாநம்போ⁴தி⁴கந்யாவிஹரணப⁴வநீபூ⁴தவக்ஷ:ப்ரதே³ஶோ
பா⁴ஸ்வத்³போ⁴கீ³ந்த்³ரபூ⁴மீத⁴ரவரஶிக²ரப்ராந்தகேலீரஸஜ்ஞ: ।
ஶஶ்வத்³ப்³ரஹ்மேந்த்³ரவஹ்நிப்ரமுக²ஸுரவராராத்⁴யமாநாங்க்⁴ரிபத்³ம:
பாயாந்ந:ஶ்ரீநிவாஸ: ப்ரணதஜநமந:காமநாகல்பஶாகீ² ॥ 1॥
ஶ்ரீமச்சந்த்³ராந்வவாயே த்ரிஜக³தி மஹிதே பூ⁴பதி: கஶ்சநாஸீத்
ஆகாஶாக்²ய:ஸ்வதேஜ:ப்ரஶமிதஸகலாராதிக³ர்வாந்த⁴கார: ।
ப்ராகா³த்³யாஶாவதூ⁴டீகுசகலஶதடீக்ஷௌமிதாத்மீயகீர்தி:
நிர்வேலௌதா³ர்யஶாலீ ஹரிரிவ த⁴ரணீம் ஹ்லாத³யந்நாத³ரேண ॥ 2॥
புத்ராபா⁴வாத்கதா³சிந்ந்ரு’பகுலதிலக: புத்ரகாமேஷ்டிஹேதோ:
க்ஷோணீம் ஸீரேண கர்ஷந் ஸ்பு²ரத³மலத³லம் ஹைமமம்போ⁴ஜமஸ்யாம் ।
த்³ரு’ஷ்ட்வா தஸ்மிம்ஶ்ச கந்ய़ ாம் ஸரஸிஜநயநாம் புத்ரிகேயம் । த்வதீ³யே-
த்யாகர்ண்யாகாஶவாணீமநவதி⁴குதுகஸ்மேரவக்த்ரோऽக்³ரஹீத்தாம் ॥ 3॥
தஸ்மிந் யஜ்ஞம் ந்ரு’பேந்த்³ரே க்ரு’தவதி மஹிஷீ பூ⁴ரிவாந்தர்நிதா⁴நம்
தி³வ்யம் தேஜோ வஹந்தீ ஸ்பு²டதமவிப⁴வா லப்³த⁴ஸம்ஸ்காரஸம்பத ।
அர்த²ம் ஶக்தித்ரயீவாக்ஷயமபி⁴ஸுஷுவே ஶக்ரஸாத்⁴வீஸத்³ரு’க்ஷா
ப்ராப்தே காலே முஹூர்தே லஸிதஶுப⁴கு³ணா மித்ரதுல்யம் ஸுபுத்ரம் ॥ 4॥
தா⁴த்ரீ ப்ரோக்த:ஸ நிக்⁴நோ கு³ருஷு விதி⁴வதா³கல்ப்ய தஜ்ஜாதகர்ம
ஸ்வாரஸ்யந்த்மீயம் சாப்யபத்யம் வஸுத³மவநிஜாம் பத்³மதௌல்யேந பத்³மாம் ।
சக்ரே பா³லஶ்ச ஸோऽயம் விது⁴ரிவ வவ்ரு’தே⁴ வாஸரைஶ்ஶுக்லபக்ஷே
பித்ராதே³ர்ப்³ரஹ்மசர்யவ்ரதமத² விதி⁴நா ப்ராப சாஸ்த்ராணி வேதா³ந் ॥ 5॥
பா³லா ராஜந்யமௌலேரநுதி³நமதுலாம் வ்ரு’த்³தி⁴மாஸாத்³யமாநா
ஸேயம் லப்³தோ⁴த³யா ஶ்ரீஹிமகரகலிகேவாவலேஹ்யாங்க³ஶோபா⁴ ।
கர்ணாந்தஶ்ராந்தாபங்கேருஹத³லநயநா மந்த³ஹாஸோஜ்ஜ்வலாஸ்யா
ஸுப்⁴ரூஸ்ஸௌந்த³ர்யலக்ஷ்மீரிவ ஸகலஜநாஹ்லாத³பூ⁴த்யை ப³பூ⁴வ ॥ 6॥

ஶ்ரீபத்³மாவதீபரிணயதாராவலி:

தத: கதா³சித்–
தாம் பத்³மாம் ஸ்வாலிவ்ரு’ந்தை³ஸ்ஸஹ குஸுமவநே பாரிஜாதப்ரஸூநா-
ந்யாதா³யாதா³ய ரம்யே க்வசித³நுலவலீமண்டபே நிக்ஷிபந்தீம் ।
த்³ரு’ஷ்ட்வா கோऽப்யுத்தமஸ்த்வாம் விவஹதி புருஷஶ்ஶ்ரீஸம்ரு’த்³தோ⁴ऽசிரேணே-

த்யுக்தா த³த்த்வா ஶுபா⁴ஶீவசநமத² யயௌ நாரத:³ பாரத³ஶ்ரீ: ॥ 7॥
பஶ்சாதா³கே²டலோபா⁴த³தி⁴ க³ஹநதலம் தா⁴வயந்தம் கரீந்த்³ர
த்³ரு’ஷ்ட்வா துங்கே³ துரங்கே³ கமபி ச புருஷம் பத்³மபத்ராயதாக்ஷம் ।
கோऽயம் ஶ்ரீமாந் வநாந்தே விசரதி ஸகி² கிம் த்³ரு’ஷ்டபூவஸ்த்வயாऽயம்
நோ சேத் ப்ரு’ஷ்ட்வா ஸ்வரூபம் ஸ்மரருசிரதநோஶ்சித்தமாஶ்வாஸயாமி ॥ 8॥
இதி ஸகீ²முக்தவா தம் ப்ரதி–
கஸ்த்வம் போ:⁴ஶ்ரீநிவாஸோऽஸ்ம்யஹமகி²லஜக³ந்நாயக: காऽஸி பா³லே
ஶ்ரீமாநாகாஶநாமா ந்ரு’பகுலதிலகஸ்தஸ்ய பத்³மாऽஸ்மி புத்ரீ ।
கஸ்மாத³த்ராக³தஸ்த்வம் தருணி மநஸிஜம் ப்ரு’ச² ஜாநே ந சாஹம்
வாமோ வாமோரு யோ மாமநயத³யி தவ ஶ்ரீபதா³ம்போ⁴ஜமூலம் ॥ 9॥
இதி தேந ப்ரத்யுக்தா-
ஸேயம் ஶ்யாமா லதாங்கீ³ஸரஸிஜநயநஸ்யாந்தரங்க³ம் விதி³த்வா
ரேரே மா மாநிஷாத³ ஶ‍்ரு’ணு மம வசநம் யாஹி ஶீக்⁴ரம் பிதா மே ।
ஆக³ந்தா கிம் விவிக்தே வஸஸி சிரமிதி ஶ்லிஷ்டமுச்சார்ய பார்ஶ்வே
ஜ்ஞாத்வா கூ³டா⁴ம் ஸகீ²நாம் ஸ்தி²திமத² நிரகா³ல்லஜ்ஜிதா தா: ப்ரபேதே³ ॥ 10॥
யாதே ராஜீவநேத்ரே ஸ்வயமத²ஸகலாஸ்ஸ்வாஸ்ஸகீ²ஸ்தா விஹாய
ஸ்வீயம் ப்ராப்யாவரோத⁴ம் ஹ்ரு’தி³ தமநுபத³ம் சிந்தயந்த்யேகரூபம் ।
தீ³நா கந்த³ர்பதீவ்ரப்ரஹரணவிகலஸ்வாந்தரங்கா³ க்ரு’ஶாங்கீ³
நோ நக்தம் நோ தி³வா வா ஸ்வபிதி விஹரதி ஸ்நாதி பு⁴ங்க்தே ஸ்ம பத்³மா ॥ 11॥
சேதஸ்தஸ்யா விதி³த்வா ஸ ச ஹயமதி⁴ருஹ்யாஶு கே³ஹம் ப்ரபந்ந:
க்ரு’ச்ச்²ரேணாதீத்ய கக்ஷ்யா: கத²மபி ஶயநாகா³ரமப்⁴யேத்ய தல்பே ।
தாமேவாந்தர்த³தா⁴நோ தி³ஶிதி³ஶி புரத: பார்ஶ்வதஶ்சாபி பத்³மாம்
பத்³மாக்ஷீமீக்ஷமாண: ப்ரதிகலமமுஹ ச்சிந்தயம்ஸ்தத்³கு³ணௌகா⁴ந் ॥ 12॥
ஏஹ்யேஹ்யுத்திஷ்ட² ஶேஷே கிமித³முபநதம் நாஸ்தி தே கிம் பு³பு⁴க்ஷா
பு⁴ங்க்ஷ்வ ப்ராதஶ்ச ஸம்யங்ந ஹி ப³த ப⁴வதா பு⁴க்தமித்யாமநந்தீ ।
ஆஸீநாऽऽராச்ச கிம் தே ஹ்ரு’த³யக³தமஹோ கிம் நு வா ஸுந்த³ரீம் தே

ஶ்ரீபத்³மாவதீபரிணயதாராவலி:

த்³ரு’ஷ்ட்வா முக்³த⁴ம் மநஸ்தே குத இதி வகுலா மேऽபி⁴த⁴த்ஸ்வேத்யப்ரு’ச்ச²த் ॥
13॥
மாத: காந்தாரதே³ஶே த்³விரத³மநுஸரந்நேகதோ தை³வயோகா³த்
ஆத்மீயாபி⁴ஸ்ஸகீ²பி⁴ஸ்ஸஹ குஸுமவநே பாரிஜாதாபசாயம் ।
குர்வந்தீம் வ்யோமநாம்நோ ந்ரு’பகுலதிலகஸ்யாத்மஜாமம்பு³ஜாக்ஷீம்
அத்³ராக்ஷம் தத்கடாக்ஷைரபஹ்ரு’தமப⁴வந்மந்மநஶ்சேத்யவாதீ³த் ॥ 14॥
தத:
நேதும் ஸம்போ⁴ஜ்ய தம் த்³ராக³த² க்ரு’தஶபதா² ப்ரஸ்தி²தா தந்நக³ர்யா:
மத்⁴யேமார்க³ம் மஹேஶம் கலஶஜமுநிநா பூஜிதம் ஸம்ப்ரணம்ய ।
ப்ராப்யாநுஜ்ஞாம் மஹர்ஷேர்மஹிதகு³ணநிதே⁴ர்வ்யாஸஸூநோஶ்ஶுகஸ்யா-
தீத்யாரண்யாநி பத்³மாலிபி⁴ரத² வகுலா ஸங்க³தாऽऽஸீத் க்ரமேண ॥ 15॥
த்³ரு’ஷ்ட்வா ப்ரு’ஷ்ட்வா ச பா³லா: கிமிஹ வஸத² கா யூயமித்யாத³ரோக்த்யா
மாத: பத்³மாவயஸ்யா வயமிதி ச ததீ³யோத்தரம் ஸா நிஶம்ய ।
பௌந:புண்யேந மத்⁴யே பதி² ந்ரு’பதநயாஶீலமாகர்ணயந்தீ
ப்ராயாத்தூர்ணம் ப்ரமோதா³த்³வியத³தி⁴பபுரீம் ப்ராம்ஶுஹர்ம்யாக்³ரபா⁴கா³ம் ॥ 16॥
ததை³வ
ஆயாந்தீம் வீதி²காயாமத² ஶதஸுஷிரேணாம்ஶுகேநாஞ்சிதாங்கீ³ம்
கு³ஞ்ஜாஶங்கா²தி³பூ⁴ஷாமதி⁴ஹ்ரு’த³யதலம் ஸ்வாத்மஜம் தா⁴ரயந்தீம் ।
பூ⁴தம் ப⁴வ்யம் ப⁴வத்³வ: ப²லமபி கத²யாமீதி தாரம் ப⁴ணந்தீம்
ஆநாய்யோசே ப⁴விஷ்யத்³வத³ ப²லமிதி தாம் ராஜபத்நீ புலிந்தா³ம் ॥ 17॥
ஸைவம் பஶ்சாத்புலிந்தா³ऽப்யயி தவ தநயோத்³யாநதே³ஶே யுவாநம்
த்³ரு’ஷ்ட்வா கந்த³ர்பதுல்யம் ஸிதநலிநத்³ரு’ஶம் தம் வ்ரு’ஷஸ்யந்த்யபீ⁴க்ஷ்ணம் ।
வித்³தா⁴ கந்த³ர்பபா³ணைரபி⁴லஷிதமஸாவாப்நுயாதே³வ பா³லே-

த்யுக்த்வா ராஜ்ஞீமயாஸீத்பதி²பதி² ச புநர்வ்யாஹரந்தீ யதோ²க்தம் ॥ 18॥
தத:
புத்ரீமாஸாத்³ய ராஜ்ஞீ தவ கிமபி⁴மதம் ப்³ரூஹி மே நைவகோ³ப்யம்
கிம் வா கார்யம் கரிஷ்யே தத³பி ச தநயே தந்மமாசக்ஷ்வ ஸத்³ய: ।
ஏவம் ஸாந்த்வம் ஜநந்யா கதி²தமநுக³தா ம்லிஷ்டமாஹ ஸ்ம பத்³மா
மாத:ஶ்ரீஶாவலோகாத³ஹமப⁴ஜமிமாம் தத்³வியோக³ஜ்வரார்திம் ॥ 19॥
ராஜ்ஞீ புத்ர்யா ரஹஸ்யம் கத²மபி கதி²தம் ஸத்ரபம் ஸாநுதாபம்

ஶ்ரீபத்³மாவதீபரிணயதாராவலி:

ஶ்ருத்வா வை(ப²)ல்யபீ⁴தஸ்பு²டிதநிஜமநா: க்ரு’ச்ச்²ரத:ஸ்தா²ஸ்நுதை⁴ர்யா ।
வாஸு த்வம் நோ விபீ⁴யாஸ்தவ ஹ்ரு’த³யக³தம் நைவ து:³ஸாத⁴மேதத்
ஸாத்⁴நோமி த்வாம் ச ஸாது⁴ ப்ரியதமஹ்ரு’த³யாம் மோத³யாமீத்யவாதீ³த் ॥ 20॥
த்³ரு’ஷ்ட்வா பத்³மாஸகீ²பி:⁴ ஸமமத² வகுலாऽऽகாஶபூ⁴மீஶபத்நீம்
தே³வி ப்ரக்²யாதகீர்திர்வ்ரு’ஷகி³ரிநிலய:ஶ்ரீநிவாஸஸ்தவைவ ।
கந்யாம் ஸப்ரேமமைச்ச²த்கலயது ப⁴வதீ பத்³மிநீதா³நபூர்வம்
தத்கல்யாணம் ஸுகே²நேத்யவத³த³த² ந்ரு’பஶ்சாப்⁴யநந்த³த்ததே²தி ॥ 21॥
ஶ்ரீமாநாகாரிதஸ்தம் ஸுரகு³ருரசிராதே³த்ய சாகாஶராஜம்
ஶ்ரீமந்வைஶாக²மாஸே ஸிதத³லநவமீஸம்யுதே ஶுக்ரவாரே ।
அஸ்தி ஹ்யத்³வாஹலக்³நம் ப்ரதிஹதகலுஷம் நிஶ்சிதம் ஸுப்ரஶஸ்தம்
தஸ்மிந் பத்³மாவிவாஹோ ப⁴வது ந்ரு’பவரேத்யேவமாராத³வோசத் ॥ 22॥
ஸோऽயம் ராஜேந்த்³ரமௌலிஸ்தத³நு ஸ வகுலாம் ப்ரேஷயந் வ்யாஸஸூநும்
தூ³தைராநாய்ய தஸ்மை விதி⁴வத³திதி²ஸத்காரமாதா⁴ய தீ⁴மாந் ।
பத்³மிந்யா த்வாம் விதி⁴த்ஸுர்க்³ரு’ஹிணமதி⁴ப இத்யுச்யதாம் ப⁴வ்யவார்தே-
த்யாக்²யாயாராச்சு²கர்ஷிம் ப²ணிகி³ரிநிலயஸ்யாந்திகம் ப்ராஹிணோத்தம் ॥ 23॥
ஸத்³யஸ்த்வஷ்டா ததா³த்வே வியத³தி⁴பவிபோ⁴ராஜ்ஞயா ராஜதா⁴நீம்
நவ்யப்ராஸாத³ஹர்ம்யப்ரமுக²நிருபமப்ராப⁴வாட்⁴யாமகார்ஷீத் ।
ரந்பா⁴ஸ்தம்பை: ⁴ ப்ரபு²ல்லப்ரஸவப²லயுதை ரம்யசூதப்ரவாலை:

சித்ரைஸ்ஸம்ஸ்தா²நபே⁴தை³ஸ்தத³நு புரஜநோऽபூ⁴ஷயத்³ரங்க³வல்ல்யா ॥ 24॥
ஶ்ரீரப்யாத்மப்ரியம் தம் மணிக³ணநிசிதே விஷ்டரே ஸந்நிவேஶ்யா-
ப்⁴யஜ்ய ஶ்ரீக³ந்த⁴தைலைர்க³க³நசரது⁴நீவாரிபி⁴ஸ்ஸ்நாபயித்வா ।
க்ஷௌமம் ஸந்தா⁴ர்ய நூத்நம் ம்ரு’க³மத³திலகம் பா⁴லபா⁴கே³ விதா⁴யா-
தாநீத்³க³ந்தா⁴நுலேபாத்³யகி²லவித⁴பரிஷ்காரமாமோத³பூ⁴ம்நா ॥ 25॥
பஶ்சாத்³ப்³ரஹ்மேந்த்³ரவைவஸ்வதவருணகுபே³ராதி³பி⁴ர்தே³வவ்ரு’ந்தை:³
தைஸ்தைர்ப்³ரஹ்மர்ஷிவர்யை: ப்ரதி²தநிஜதபஸ்ஸம்பது³ந்மேஷவத்³பி: ⁴ ।
வாணீந்த்³ராணீப⁴வாநீமுக²விபு³த⁴வதூ⁴ஸஞ்சயைரஞ்சிதோऽஸௌ
யுக்தோ மாங்க³ல்யவாத்³யைர்வியத³தி⁴பபுரீம் ப்ராவிஶச்ச்²ரீநிவாஸ: ॥ 26॥
பத்³மாஶ்ரீஶௌ ததா³நீம் கரிபதக³பதிஸ்கந்த⁴தே³ஶே நிஷண்ணௌ
ஆதா³யாகாஶராஜோ நிஜகுலகு³ருபி: ⁴ பௌரவ்ரு’த்³தை⁴ரமாத்யை: ।
ஸாத்⁴வீலோகைர்ம்ரு’த³ங்கா³த்³யகி²லஶுப⁴மஹாதூர்யகோ⁴ஷைஶ்ச ஸார்த⁴ம்

ஶ்ரீபத்³மாவதீபரிணயதாராவலி:

தீர்ணக்³ராமோத்ஸவௌ தாவநுபமகுதுகாதா³நிநாய ஸ்வகே³ஹம் ॥ 27॥
ஶ்ரீபத்³மாஶ்ரீநிவாஸௌ நிஜக³ளலஸிதாம் ஶ்ரீமதீம் புஷ்பமாலாம்
அந்யோந்யம் மந்த³ஹாஸஸ்பு²டருசிரமுகா²ம்போ⁴ருஹோ லீலயைவ ।
ஹர்ஷோத்கர்ஷம் ததா³நீம் புரஜநஹ்ரு’த³யேஷ்வாவஹந்தௌ த்ரிவாரம்
வ்ரு’த்³தா⁴சாராநுரோதா⁴த்³விநிமயமவநீஶாங்க³ணே தாவகார்ஷ்டாம் ॥ 28॥
ஸ ஶ்ரீமாந் ஶ்ரீநிவாஸோ வியத³தி⁴பஸுதாபாணிமாலம்ப்³ய பாணௌ
நிர்தி³ஷ்டம் தேந ராஜ்ஞா விவித⁴மணிமயஸ்தம்ப⁴தி³வ்யாந்தராலே ।
ஶ்ரீமத்கல்யாணகே³ஹே மணிக³ணவிலஸந்மண்டபே வேதி³மத்⁴யே
பா⁴ஸ்வத்³பா⁴ஸ்வத்ப்ரகாஶம் மணிமயமவிஶத் ப்ராம்ஶு கல்யாணபீட²ம் ॥ 29॥
பாதௌ³ நிர்ணிஜ்ய தீர்தை²ரத² மநுஜபதிஶ்ஶ்ரீஶமாராத்⁴ய ஸம்யக்
த³த்த்வாऽநல்பம் கிரீடப்ரமுக²மணிமயாஶேஷபூ⁴ஷாவிஶேஷாந் ।
புத்ரீம் பத்³மாம் ஸஹேமாக்ஷதகுஸுமஶுப⁴த்³ரவ்யபூர்ணாம்பு³தா⁴ரா-
பூர்வம் ப்ராதா³த் ப்ரமோதா³த்கரகமலதலே ஸோऽபி ஜக்³ராஹ பத்³மாம் ॥ 30॥
ஸ்ரஷ்டா ஶ்ரீஶேந பத்³மாக³லபு⁴வி விதி⁴வந்மந்த்ரபூதம் ப்ரஶஸ்தே
லக்³நே மாங்க³ல்யஸூத்ரம் ஸஹ ஶுப⁴நிநதை³ர்தா⁴ரயித்வா விதி⁴ஜ்ஞ: ।
பத்³மாஹஸ்தாப்³ஜத³த்தைர்ஹுதபு⁴ஜமபி தைர்ஹாவயித்வாऽத²லாஜை:
ஏதௌ ஜாயாபதீ ஶ்ரீத்³விஜவரவசஸாऽதோஷயத்ஸம்ப்ரணம்ரௌ ॥ 31॥
ஶ்ரீமாந்ப்³ரஹ்மேஶஸங்க்ரந்த³நவருணகுபே³ராதி³மாந் தே³வஸங்கா⁴ந்
தே³வோऽநுஜ்ஞாப்ய ஸர்வாந் ஶ்வஶுரமபி முதா³ऽऽநம்ய பாதா³ரவிந்தே³ ।
ஶேஷாத்³ரௌ ஶ‍்ரு’ங்க³பா⁴கே³ ருசிரமணிமஹாஸௌத⁴ஸங்கே⁴ நிதாந்தம்
லக்ஷ்மீபத்³மாவதீப்⁴யாமரமத முதி³த: ப்ரேமஸம்பூர்ணசேதா: ॥ 32॥
ஶ்ரீமாந் ஶ்ரீவத்ஸாங்கிதவக்ஷா வக்ஷோதி⁴வாஸிலக்ஷ்மீக: ।
ஶ்ரீவேங்கடேஶதே³வஸ்ஸததம் ஶ்ரேயாம்ஸி தி³ஶது பூ⁴யாம்ஸி ॥ 33॥
ஶ்ரீஶேஷஶர்மாபி⁴நவோபக்ல்ரு’ப்த: ப்ரியேண ப⁴க்த்யா ச ஸமர்பிதோऽயம் ।
பத்³மாவிபோ⁴ர்மங்க³ளகண்ட²தே³ஶே விராஜதாம் ஶ்ரீநவகண்ட²தார: ॥ 34॥
॥ இதி ஶ்ரீபத்³மாவதீபரிணயதாராவலி:ஸமாப்தா ॥

